
PREDGOVOR

Sveobuhvatni cilj sudske komunikacije je stvaranje i jaCanje podrske
pravosudnom sistemu u cjelini. Ova podrska se ostvaruje kroz komunikaciju
izmedu sudova i internih ili eksternih zainteresovanih strana. Da bi se ostvarila
dosljedna i profesionalna komunikacija, potrebno je da se njom bave obuceni
portparoli koji redovno prate smjernice u kojima su propisani nacini
komunikacije sa razli¢itim subjektima, a u skladu sa strateSkim ciljevima
pravosudne zajednice.

Osnovnom sudu u Bijeljini se godinama unazad odaje priznanje za
dobru i kvalitetnu komunikaciju sa medijima, kao i za dosljedno osluskivanje
potreba javnog mnijenja za novijim medijima kao izvorima informacija o
Sudu. U prilog tome da je Sud veoma zainteresovan za unapredenje
komunikacije sa medijima govori to da je donesen Pravilnik o nacinu
objavljivanja odluka na web stranici Osnovnog suda u Bijeljini od 23.04.2021.
godine, kao i revnosno postupanje po komunikacijskim dokumentima
donesenim od strane Visokog sudskog i tuzilackog savjeta Bosne i
Hercegovine. Da bi bio u toku sa modernim tendencijama, Sud je u januaru
2022. godine obrazovao Press sluzbu radi vrSenja poslova iz oblasti
informisanja.

Komunikacija suda sa medijima treba da ide u smijeru svjesnog i
svrsishodnog slanja poruka, $to bi trebalo da rezultira poveéanjem povjerenja
javnosti u rad sudova. Iz tog razloga, sudovi imaju duznost da efikasno
prezentuju svoju drustvenu ulogu i rad kako bi javnost mogla da ima uvid u to
na koji nacin se pravda dijeli. Pravilno obrac¢anje medijima je neophodno, ne
samo da bi obeshrabrilo spekulacije koje su neizbjezne i1 koje ¢e stvoriti
informativni vakuum, nego i da bi se aktivno suprotstavili dezinformacionim
kampanjama koje napreduju u naSoj modernoj stvarnosti. UspjeSno obavljanje

poslova i ispunjenje svrhe postojanja sudova u velikoj mjeri zavisi od



povjerenja javnosti u sudove i od podrske drugih grana vlasti, bez kojih se
moze dovesti u pitanje legitimnost sudskih odluka, dok resursi i uslovi
potrebni za nezavisnost pravosuda mogu biti izgubljeni.

Priru¢nik je osmisljen kao sveobuhvatan i kohezivan resurs koji
pokriva niz pitanja koja su relevantna za komunikaciju sudova sa javnosti, a
prije svega sa medijima. Sudovi moraju da zauzmu pozitivan pristup i
proaktivnu ulogu u komunikaciji sa medijima.

Priruc¢nik za komunikaciju sa javno$¢u i medijima Osnovnog suda
u Bijeljini je namijenjen sudovima. Njegov cilj je da im pomogne u

komunikaciji sa medijima i javno$éu.



MEDIJI | JAVNOST

1. Mediji.

Sloboda govora i sloboda medija su zagarantovani Ustavom Bosne i
Hercegovine i Evropskom konvencijom o ljudskim pravima koja je
integrisana u ustavni poredak Bosne i Hercegovine.

Mediji su sredstvo komunikacije ili prenoSenja vijesti. Oni su sredstvo
kojim se komunikacija ostvaruje, posrednici izmedu vlasti i javnosti,
informatori javnosti o svim relativno vaznim temama za drustvenu zajednicu,
a sve u cilju formiranja javnog mnijenja. Osnovni cilj medija je da zadovolje
potrebu ¢ovjeka da bude informisan o vaznim druStvenim procesima i svim
relevantnim dogadajima. Putem medija se prenose informativni, edukativni i
zabavni sadrzaji koji imaju uticaja na svaku osobu.

Mo¢ medija je velika i Cesto ih nazivaju “Cetvrtom silom”, pored
legislativne, egzekutivne i jurisdiktivne. Mediji su centralni element jednog

sistema i njegovi su moderatori.

2. Sud i mediji.

Od tri grane vlasti, izvrSne, zakonodavne 1 sudske, sudska vlast je
najmanje vidljiva javnosti, zato §to ona najmanje egzistira u javnom prostoru.
Ova karakteristika se dobrim dijelom moze objasniti ¢injenicom da pripadnici
druge dvije vlasti konstantno moraju opravdavati svoje aktivnosti, stavove i
programe pred birackim tijelom. Razlog za to je §to pravosudne institucije nisu
podvrgnute istim ogranicenjima, imaju¢i u vidu da njihovi ,korisnici®
uglavnom nemaju pravo izbora da li koristiti njihove usluge ili ne.

Kao rezultat toga, pravda bi mogla biti prilicno nepoznata i pogresno

shvacéena od strane javnosti, politi¢ara i medija, bilo u pogledu opsteg vodenja



pravosudnih institucija, rjeSavanja predmeta ili u pogledu ogranic¢enja koja
zakon namece. Za mnoge ljude funkcija pravde ostaje nejasna. Medutim,
razumijevanje uloge pravde, a posebno razumijevanje da je duznost sudije da
primjenjuje zakon pravedno i ravnopravno, bez uzimanja u obzir mogucih
drustvenih ili politi¢kih pritisaka, znac¢ajno varira u javnosti.

U proslosti, defanzivni pristup prema medijima smatran je dobrim
na¢inom za razumijevanje komunikacije. Danas je potrebno da sudije budu
svjesne da ne mogu izbje¢i medijsku pokrivenost sve veéeg dijela svoje
djelatnosti i da se pravosudne institucije moraju suociti s komunikacijskim
izazovima. Ovaj trend je takode povezan sa rastu¢om potrebom za
transparentno$cu svih drzavnih aktivnosti.

Transparentnost je od vitalnog znacaja za efikasno funkcionisanje
pravosudnog sistema, jer osnazuje poverenje javnosti U sudove, a istovremeno
promoviSe pozitivan imidz. Poverenje javnosti u pravdu zavisi 1 od
razumijevanja sudske djelatnosti. Ovo razumijevanje je i uslov za pristup
gradana pravdi.

Potrebno je odrzavati ravnoteZzu izmedu dostojanstva pravosudnih
institucija i njihovih predstavnika, §to zahtijeva odredenu diskreciju, sa jedne
strane 1 potrebe da se komunicira odgovaraju¢im i savremenim sredstvima, sa
druge strane.

Pravosudne institucije ne mogu na brz i jednostavan nac¢in poboljSati
svoju komunikaciju, bez obzira na svrhu. Naprotiv, na¢in komunikacije bi
trebalo da bude dio opste strategije. Vazno je istaci da je Visoki sudski i
tuzilacki savjet Bosne 1 Hercegovine u decembru 2021. godine donio
Komunikacijsku strategiju da bi unaprijedio komunikaciju i osigurao
nesmetan protok informacija kroz medusobno uvazavanje i poStovanje svih

ucesnika u komunikaciji.



Ciljevi koje je Osnovni sud u Bijeljini postavio kada je u pitanju
unapredivanje komunikacije, a u skladu sa preporukama Viskog sudskog i
tuzilackog savjeta Bosne i Hercegovine su:

- informisanje javnost o sudskoj aktivnosti u cjelini, a ne samo o

postupcima koji se vode,

- upotreba svih raspolozivih sredstava komunikacije, ukljucujuci i
nove tehnologije i srodne alate,

- definisanje ciljne publike za svaku vrstu komunikacije (Sira
javnost, specijalizovani mediji, sudije 1 tuZioci, politicari, advokati,
studenti, stranke u postupku),

- identifikacija situacije u kojima svaka ciljna grupa treba da primi
informacije,

- definisanje poruka koje pravosudni organi Zeli da prenesu.

Pravosudni sistem moZze ostvariti svoju ulogu samo ako postoji
poStovanje institucija 1 njihovih zasposlenih od strane gradana, odnosno
javnosti. U tom kontekstu, komunikacija sa medijima moZe uticati na to da
javnost bolje razumije slozenost pravosudnih zadataka i posvecenost sudija
koji doprinose ostvarivanju pravde za “malog covjeka”.

Kvalitetna komunikacija pomaZze u jacanju povjerenja gradana u
pravosudne institucije, pokazujuci da institucije 1 njithovi ¢lanovi brane opsti
interes 1 obezbjeduju donoSenja odluka u granicama zakona i u razumnim

rokovima.



ZNACAJ KOMUNIKACIJE SA MEDIJIMA

Javno mnijenje o pravosudu u velikoj mjeri proizilazi iz medijskog
izvjeStavanja, obzirom da vecina stanovnistva u danasnjem druStvu nikada ne
posjecuje sud 1 ne prati sudenja. IzvjeStavanje moze pomoc¢i da se ulije
povjerenje u sudski sistem 1 postupke 1 da povoljno utic¢e na percepciju javnosti
o pravosudu i pravosudnom sistemu. Javnost se oslanja na Stampu, druStvene
mreze i tehnologiju da bi dobila aktuelne informacije.

Najvidljivija strana sudske komunikacije ukljucuje informacije koje se
pruzaju javnosti i medijima vezano za rad suda povodom odredenih sudskih
predmeta, kao $to je naprimjer davanje informacija o sudskim postupcima od
posebnog interesa, najcesée krivicnim predmetima. Interes javnosti i medija
za ove postupke proisti¢e iz vrste i tezine djela, popularnosti lica koja su
ukljucena u iste, okolnosti slu¢aja 1 drugim pojedinostima. U svim ovim
situacijama, javnost o¢ekuje da sud izvjestava o ovim predmetima, da razjasni
okolnosti slucaja, pa ¢ak 1 da potvrdi ili negira informacije koje su ve¢ postale
javne.

Osim posebnih sudskih predmeta, u nekom Sirem smislu, svrha sudske
komunikacije se ogleda u pojaSnjavanju uloge pravosudnih institucija,
isticanju nezavisnosti i nepristrasnosti suda, kao i povecanju ugleda suda. S
tim u vezi, potrebno je pokazati da sudska vlast nije niSta manje zna¢ajna od
izvr$ne 1 zakonodavne vlasti. Javnost mora biti upoznata sa ¢injenicom da sud
i sudije brane javni interes i osiguravaju da se sve radnje preduzimaju u skladu
sa zakonom u razumnim rokovima. Kroz sveobuhvatnu komunikaciju, sud
promoviSe poStovanje prema pravosudnim institucijama 1 njihovim
predstavnicima. U ovom kontekstu, komunikacija sa javnoséu pomaze u
boljem razumijevanju kompleksnosti obavljanja sudskih poslova i sudenja,

kao 1 posvecenost sudija i zaposlenih povecanju kvaliteta rada u pravosudu,



Sto podrazumijeva prisustvo istih u javnosti 1 medijima. Pravosudne institucije
doprinose i boljem razumjevanju prava i pravnih postupaka od strane javnosti,
kroz pruzanje neophodnih informacija o toku postupka, kao i kroz
obavjestavanje javnosti o izmjenama i dopunama zakona.

Vaznost komunikacije suda sa javnosti i medijima se ogleda u
klju¢nim porukama koje sud zeli da prezentuje. Slanje jedinstvene poruke je
od najvece vaznosti za efektivnu komunikaciju. Sud mora imati povjerenje
javnosti da bi mogao funkcionisati, a povjerenje javnosti u sudove raste kroz
razumijevanja sudova. Iz tog razloga u Osnovnom sudu u Bijeljini djeluje
Press sluzba, koja predstavlja sluzbu za kontaktiranje sa medijima.

Implementacija medijske politike koja govori zaposlenima ko smije
komunicirati s medijima i $ta uciniti ako im se obrate mediji, jos je jedan vazan
faktor u prenosenju jedinstvene poruke. Zaposleni u sudu moraju biti
edukovani o sudskoj politici kako bi bili pripremljeni za situacije kada se
novinari pojave u zgradi suda ili kontaktiraju sud.

Bez obzira da li se komunikacija odnosi na redovno sudsko poslovanje
ili specifi¢ne situacije, izuzetno je bitno da sud predoc¢ava svoje jedinstvene
poruke. S tim u vezi, u svakoj vrsti komunikaciji sa javnosti i medijima,
Osnovni sud u Bijeljini mora da prenese sljedece kljucne poruke:

1. Sud pomaze da Zivimo kao slobodna, mirna i1 uredena zajednica.

2. Sudski sistem je snazno posvecen osiguravanju pravicnosti i pristupa
svim ljudima jednako, blagovremeno i odgovorno.

3. Sudije su objektivne i nepristrasne.

Mediji su duzni da saopStavaju poStene, nepristrasne 1 tacne
informacije. Ukoliko mediji nemaju pristup informacijama i ¢injenicama, jer
ih sud ne stavlja na raspolaganje, ostavlja se prostor za nagadanja, §to bi moglo
negativno uticati na njihovo izvjeStavanje. Dezinformacije bujaju iz straha od

nepoznatog. Sud mora biti posvecen olakSavanju pristupa sudskim



kalendarima, dokumentima i postupcima, kao i da pruzi informacije o tome
zasto ¢e pod odredenim okolnostima pristup biti ogranicen.

Kako bi se suprotstavili strahu od nepoznatog i dezinformacijama koje
iz njega proizlaze, sud mora da preuzme aktivnu ulogu u prenosenju pozitivnih
informacija javnosti o sebi. Takva komunikacija ne moze biti jednokratnog
karaktera, nego mora biti kontinuirana obzirom da je dezinformacija postala
jedan opsteprisutan fenomen. Vise nego ikad nije dovoljno da pravda bude
zadovoljena. Javnost mora da vidi da se pravda dijeli. Osigurati da se ,,pravda
vidi“ ne znaci da sud mora postati manje dostojanstven. Cilj je osigurati da
javnost posmatra sud kao pozitivan element svakodnevnog zivota zajednice u
kojoj on sluzi. Pogresan je stav da, kako bi zadrzali nezavisnost i
nepristrasnost sudstva, sud mora biti podalje od drustva. Takav nacin
razmi$ljanja moze izolovati sud i uticati negativho na percepciju javnosti o
istom.

U svom najboljem obliku, sudska transparentnost i Sirenje ta¢nih i
smislenih informacija mogu pomoc¢i u borbi protiv korupcije, promovisati
vecu nezavisnost pravosuda i pomo¢i javnosti da razumije prava i obaveze
zakona i sudova.

Sudsku komunikaciju sa javnosti i medijima treba usmjeriti na
unapredenje javnog znanja o ulozi suda da saCuva vladavinu zakona i

obezbijedi temeljna ustavna prava i slobode svakog pojedinca.



KOMUNIKACIJA SUDA SA MEDIJIMA.

U modernom dobu, mediji imaju veliki uticaj u drustvu obzirom da
omogucavaju laksi pristup Zeljenim informacijama. Pored Stampanih (dnevne
novine i periodi¢na izdanja) 1 elektronskih medija (televizija, radio i internet
portali), u sudovima dolaze do izrazaja i druga sredstva komunikacije,
odnosno razli¢iti nacini prenosenja informacija koje su od znacaja za javnost.

Sudska komunikacija podrazumijeva da vrijeme komunikacije
informacija mora biti prikladno, odnosno da komunikacija bude paralelna sa
postupkom o kojem se daju informacije i da neke situacije zahtijevaju hitnu
komunikaciju, zbog prirode Cinjenica ili interesa javnosti i medija. U drugim
slu¢ajevima, ne postoji vanjski pritisak koji diktira kada ¢e se informacije

distribuirati.

1. Portparol suda

U nekim zemljama, pravosudni organi zaposSljavaju ljude sa
komunikacijskim ili slicnim vjeStinama da budu odgovorni za odnose s
medijima. Prednost im je Sto potpuno razumiju tehnike komunikacije. Oni
pruzaju opsezno znanje o medijima i o tome kako oni funkcioniSu. U svom
profesionalnom iskustvu su ve¢ imali posla sa velikim brojem novinarima,
Sto im moze olaksSati odnose u ulozi portparola. Medutim, ¢ini se da je ovo
rjeSenje dostupno samo pravosudnim organima odredene veli¢ine, ¢iji budzet
dozvoljava ovu vrstu izdatka.

U pravosudu BiH, po pravilu, uloga portparola dodijeljena je sekretaru
suda, koji, pored svijih redovnih obaveza propisanim zakonom, mora posvetiti
vrijeme i trud komunikacijskim odnosima. Prednost sekretara suda kao

portparola pravosudne institucije je u tome Sto on vrlo dobro poznaje



funkcionisanje pravosudnog sistema, kao i konkretnog suda u kojem vrsi tu
funkciju.

Portparol je odgovoran za sve komunikacijske aktivnosti u ime svog
pravosudnog organa, obezbjeduje proaktivnu, redovnu, tac¢nu, dovoljnu,
dosljednu 1 odgovaraju¢u komunikaciju. Portparol identifikuje i zadovoljava
specificne komunikacijske potrebe, u granicama koje namece zakon i
specifina situacija i obezbjeduje da se novinari jednako tretiraju.

Imajuéi u vidu da je raznolikost medija danas velika, vazno je da
portparoli koji govore u ime sudova budu svjesni prednosti i slabosti svakog
medija ponaosob, kao i toga koji su to mediji u konkretnoj situaciji najbolji za
dosezanje odredene publike.

U cilju stvaranja ili odrzavanja odnosa od povjerenja i postovanja
izmedu pravosudnog organa i medija, portparol mora odrzavati formalne 1
neformalne kontakte sa novinarima koji obi¢no prate rad sudova. U slucaju
ponavljanja problema sa odredenim medijima ili novinarima, portparol moze
intervenisati u smijeru rjeSavanja problema kroz razgovore sa odredenim

predstavnicima medija.

2. Press sluzba

Press sluzba suda se osniva radi vrSenja poslova iz oblasti informisanja
za potrebe suda. Ona se bavi ostvarivanjem stalne saradnje sa medijima,
organizovanjem 1 vodenjem konferencije za Stampu, pripremanjem
informacija 1 saopStenja za javnost, vodenjem i uredivanjem internet
prezentacija suda i drugim poslova iz oblasti informisanja.

Osnovni sud u Bijeljini je Odlukom broj 080-0-Su-22-000 055 od
12.01.2022. godine formiro Press sluzbu. Istom odlukom imenovano je Sest

¢lanova 1 odredeno da radom Press sluzbe rukovodi sekretar suda.



3. Web stranica suda

Danas vecina pravosudnih institucija ima web stranice na kojima
predstavlja svoju organizaciju i njenu djelatnost. Internet stranica takode moze
biti komunikacijski instrument za informisanje medija i javnosti o teku¢im
postupcima i vijestima iz pravosuda.

Vazno je da web stranica ima adekvatan dizajn i da se redovno
odrZava, jer ona direktno odrazava imidz nadleznog organa. Web stranica
kojoj je tesko pristupiti 1 koju je teSko koristiti, sa osnovnim ili neaZzurnim
informacijama, daje negativnu sliku o subjektu koji predstavlja.

Web stranica Osnovnog suda u Bijeljini sluzi kao vrijedan alat za
efikasnu komunikaciju, koja sluZi kao sredstvo za dostavljanje klju¢nih poruka
1 informacija javnosti i medijima. Obezbjedivanje tacnih, aZurnih i lako
dostupnih informacija na stranici suda je od sustinskog znacaja.

Potrebno je obezbijediti da web stranica suda bude prilagodena

mobilnim uredajima.

4. Objavljivanije sudskih odluka

Sudski postupci su oduvijek privlacili paznju medija i javnosti. Ovo
posebno vazi za krivicne predmete. Medutim, u rijetkim situacijama, 1
gradanski predmeti su takode medijski propraceni.

Pravda ne moZe zanemariti potrebu javnosti da bude informisana i
zainteresovana za tacnu prezentaciju postupka od strane medija. Medijima se
mora omoguciti pristup potpunim i taénim informacijama u skladu sa
zakonskim okvirom. Sudovi moraju biti otvoreni i dostupni svima.

Opste pravilo je da sudovi, odnosno njihove sudije, javno komentarisu
postupke koji su u toku, osim kada je po zakonu isklju¢ena javnost na sudenju.

Prije rocista, sudije ne bi trebalo da daju otvorene komentare o predmetima.



Medutim, u odredenim situacijama moze biti korisno da portparol
pruzi samo opste informacije o predmetima za koje je javnost zainteresovana.
Presude treba objavljivati na web stranicama sudova. Sudije ne bi trebale
javno komentarisati svoje presude nakon $to su donesene. U slucaju pogresnog
izvjestaja medija, sud moze traziti ispravku.

Vecina vrhovnih sudova objavljuje svoje presude u cijelosti kreirajuci
na taj nacin sudsku praksu, ali i informiSuéi javnost o svojim pravnim
stavovima koji uticati na druge, slicne postupke. To je slucaj i sa mnogim
okruznim sudovima. U dosadaSnjoj praksi, rjede se deSavalo da prvostepeni
sudsovi objavljuju svoje odluke, ali i to se u posljednje vrijeme znacajno
mijenja.

Osnovni sud u Bijeljini u posljednjih nekoliko godina tezi da odgovori
zahtjevima zainteresovane javnosti u vidu objavljivanja sudskih odluka na
zvani¢noj web stranici suda pridrzavajuéi se pravila propisanih Smjernicama
za objavljivanje tuzilackih i sudskih odluka na sluzbenim veb stranicama koje
je Visoki sudski i tuzilacki savjet BiH donio u februaru 2014. godine.

Kao korak dalje u namjeri da sprovodi strategiju otvaranja suda prema
javnosti, Osnovni sud u Bijeljini je 2021. godine donio Pravilnik o nacinu
objavljivanja odluka na web stranici kojim je detaljno definisao koje se to
odluke mogu objaviti 1 na koji nain se vrsi selekcija informacija u okviru
odluke koja se objavljuje. Pravilnikom je propisano da se objavljuju
anonimizirane odluke za koje predsjednik suda ili postupajuéi sudija procjene
da bi trebalo da budu objavljene.

Anonimizacija sudskih odluka je ispuStanje ili zamjena odredenih
podataka u sudskim odlukama. Postoji distinkcija izmedu pravila
anonimizacije sudskih odluka u krivi¢nim i parni¢nim predmetima.

U postupcima u kojima je iskljuCena javnosti, sudske odluke se ne

objavljuju, nego se objavljuje anonimizirano saopstenje o odluci.



Objavljivanjem sudskih odluka javnost se informiSe o predmetima za
koje postoji veliko interesovanje, otklanja se mistifikacija rada pravosudnih
institucija i opasnost da mediji, parafraziraju¢i odluku koju su ¢uli prilikom
objavljivanja, prezentuju javnosti netacne informacije, samo zbog

nerazumijevanja novinara koji kreira tu objavu.

5. SaopStenja za javnost

Saopstenje za javnost predstavlja dokument za Siru javnost pripremljen
od strane suda, a koji u sebi sadrzi €injenice, pravna obrazlozenja i druge
okolnosti koje institucija Zeli da podijeli. Ono predstavlja jedan od
najefikasnijih alata komunikacije koji moze da dosegne veliki broj ljudi
istovremeno, sa informacijama koje su u kontroli suda. Kroz saops$tenja za
javnost sud dijeli dosljedne i pravovremene informacije sa kljuénom publikom
suda, te koncizno iznosi stav suda 0 nekom pitanju.

U idealnom slucaju, saopstenje bi trebalo da odgovori na pet pitanja
novinarstva: ko, Sta, kada, gdje 1 zasto. Pomo¢ od pet pitanja omogucava
¢itaocu potpunije razumijevanje teme. Naravno, svih pet ne mora imati isti
naglasak u sudskom izvjestavanju. Konkretna tema ¢e diktirati koliko detalja
treba pruZiti za svako pitanje. Odluka o tome koje tacke naglasiti treba da budu
vodene interesima i potrebama ciljne publike viSe od interesa suda.
Saopstenja za javnost uglavnom imaju sljedeci sadrzaj:

1. Naslov - Treba da jasno i koncizno obuhvati sustinu vijesti i privuce
paznju citaoca. Izbjegavati preduge naslove — manje od 10 rijeci je
dovoljno. Ako je potrebno, sud moze ukljuciti podnaslov da proSiri
temu koja je objavljena u naslovu.

2. Mjesto - Kako bi ciljna javnost mogla procijeniti da li ¢e saopstenje

biti interesantno za njih, neophodno je navesti lokaciju vijesti.



ciljna

Datum - Ukljucivanje datuma je neophodno da pomogne Citaocima da
prate pravovremenost vijesti, a takode pomaze da se izbjegne zabuna
ako Citatelji naidu na saopstenje online godinama kasnije.

Fotografije 1 multimedijalni sadrzaj - SaopStenja sa prate¢im
fotografijama koje su relevantna za temu pomazu privuci Citaoce i
pruzaju vazne vizuelne elemente za medije. Veze do video zapisa,
audio snimaka i drugih sadrzaja su korisne za ukljucivanje i poveéanje
izgleda da ¢e ljudi podijeliti vijesti na druStvenim mrezama.

Uvodni pasus - Kako bi ¢itaoci suda bili zainteresovani, klju¢no je
istaci glavnu vijest u prvom stavu. Uvod treba da pruZi sve relevantne
informacije Citaocu koje su potrebne da razumije sustinu vijesti.
Jedan do pet pasusa - Tema veéine vijesti moze se adekvatno obraditi
u jednom do pet stavova tijela nakon uvodnog paragrafa. Ovi paragrafi
treba da pruze dodatne detalje , ali bez prekomjernog navodenja
nepotrebnih informacija. U jednom od paragrafa, sud moze ukljuciti
citat portparola suda.

Kontakt informacije - Neophodno je navesti ime, adresu e-poste i broj
telefona koje mediji mogu koristiti da kontaktiraju sud za vise
informacija i da zakazu razgovore sa portparolom suda.

O nama - Na kraju vijesti treba ukljuciti paragraf "o nama". Kao i sa
svim ostalim dijelovima saopStenja, vazno je fokusirati se na

informacije koje su korisne ¢itaocima.

Prije pisanja i objavljivanja saopstenja, neophodno je razmisliti ko je

javnost kojoj se plasira informacija (npr. advokati, stranke,

zakonodavac, advokatske komore, Sira javnost, sudije, zaposlenici suda i drugi

¢lanovi pravosuda). SaopStenje bi trebalo da govori o interesima i1 potrebama

ciljne javnosti, koje potrebe se u nekim sluc¢ajevima mogu preklapati jedna s

drugom, ali u drugim slucajevima mogu se znacajno razlikovati. Kako bi se



osiguralo da se sudsko saopsStenje za javnost ita i postupa po njemu, obavezno
utvrditi da li je ono §to sud planira da objavi zaista vrijedno vijesti.

Saopstenja za javnost su korisna za sudske dogadaje koji su veé
protekli, a koji nisu dobili zeljenu medijsku paznju. Pisanje temeljitog
saopStenja za javnost, sa citatima i fotografijama, moze izazvati interes medija
i nakon zavrSetka dogadaja. PozZeljno je istac¢i posebnu tacku gledista i pored
citata sudije, ukljuciti i citate drugih ucesnika. Ukoliko se u saopstenje za
javnost uklju¢uju vansudski ucesnici, mora se posebno voditi racuna o
privatnosti tih lica. Ukoliko je to moguce, izabrati u€esnike koji su Zeljni da
podijele svoja iskustva, te posebno zatraziti dozvolu za objavljivanje licnog
imena, kao i fotografije ucesnika.

Prilikom pisanja saopS$tenja za javnost, posebno voditi racuna o tome
da mnoge male medijske kuce koriste ,,copy and paste” tehniku, kako bi
osigurali da je njihov sadrzaj aktuelan, zbog ¢ega je neophodno pobrinuti se
da je sadrzaj blagovremen, tacan i dovoljno znacajan kako bi ga mediji
prenijeli doslovno kako je napisano. Kljucni savjeti za pisanje saopstenja:

1. Izbjegavati zargonske pojmove,
2. Identifikovati ciljnu publiku i u skladu s tim prilagoditi nacin
1Zrazavanja,
Identifikovati klju¢nu poruku,
Navesti kontakt informacije,
Navesti podatke/statistiku ukoliko je to moguce,
Saopstenje da bude maksimalno 1-2 stranice duzine,
Naslov treba da privlaci paznju ¢itaoca,

Pripremiti se za dodatna pitanja ili zahtjeve za intervju,

Navoditi primjere ukoliko je to moguce,

10. Citirati stru¢njake iz odredene oblasti.



Saopstenja za javnost obavljuju se na web stranici Osnovnog suda u
Bijeljini. U slucaju izuzetnih okolnosti, saopStenje se moze poslati direktno
medijima radi objavljivanja (naj¢esc¢e dnevnim novinama i internet portalima),
te je potrebno voditi racuna da se isto Salje ciljanim novinarima Koji
izvjestavaju o pravosudu.

Sli¢no saopstenju za medije, ali uz neke vazne razlike, poziv za medije
(najava) je drugi komunikacijski alat koji se koristi za nadolaze¢e dogadaje ili
vijesti koji se joS§ nisu u potpunosti odrzali, odnosno dogodili.

Poziv za medije (najava) obavjestava novinare o dogadaju kojem bi
mozda Zeljeli prisustvovati 1 o kojem bi htjeli izvjeStavati. Obzirom da se
dogadaj jo$ nije dogodio, sud vjerovatno nece imati sve informacije koje bi
obi¢no bile dostupne za saopstenje. Umjesto toga, poziv za medije obavjestava
novinare kada i gdje ¢e se dogadaj odrzati, kao i zbog Cega je od interesa za

njihove ¢itaoce/gledaoce/slusaoce.

6. Konferencije za Stampu

Konferencijom za Stampu pozivaju se mediji da se okupe na
odredenom mjestu i u odredeno vrijeme kako bi dobili informacije od
pravosudnog subjekta. Ona obi¢no pocinje izlaganjem sudije, tuzioca ili
portparola (moze biti nekoliko), a nastavlja se pitanjima i odgovorima sa

novinarima. Treba obratiti paznju na:

ravnopravnost medija - zainteresovani novinari imaju neposredan i
istovremen pristup informacijama,

- ujednacenost informacija - svaki ucesnik dobija istu informaciju,

- adekvatnu komunikaciju sa korisnicima informacija,

- poStovanje prema potrebama javnosti i medija,



- kontrolu davanja informacija - razlu€enje koju informaciju i na koji
nacin prezentovati javnosti, u skladu sa zakonom.

Da bi konferencija za Stampu bila uspjesna, potrebno je da se ostvare
svi preduslovi za odrzavanje. Prvo i osnovno je da se provjeri da li je vijest
jako vazna i da li je adekvatno organizovati konferenciju za Stampu radi takve
vijesti. Dalje, da se izabere primjerena lokacija za odrzavanje konferencije.
Vazno je da je prostorija u kojoj se odrzava konferencija dostupna za veliki
broj prisutnih, da je mjesto lako dostupnu u smislu brzog pronalaska mjesta
odrzavanja konferencije 1 parkinga za vozila. Jedna od novijih preporuka
Visokog sudskog i tuzilackog savjeta izlozena u dokumentu ,,Komunikacija s
medijima i koriStenje komunikacijskih alata/kontrolna lista® je da se prostor
iza govornika brendira, odnosno da se postave baneri ili druga obiljeZja koja
su dio vizuelnog identiteta pravosudne institucije u kojoj se odrzava
konferencija za Stampu. Zatim, odabrati najbolje vrijeme za odrzavanje
konferencije. Nije preporucljivo da se konferencija odrzava za vrijeme
praznika, zna¢ajnih datuma, kolektivnih godi$njih odmora. Dosadasnja praksa
je poksazala da su napogodniji dani za odrZavanje konferencije utorak, srijeda
1 cetvrtak izmedu 10.00 1 14.00 ¢asova. Treba voditi racuna da konferencija ne
bi trebalo da traje duze od 30 minuta, ali sa druge strane i da se ostavi dovoljno
vremena za izlaganje govornika, kao i za pitanja novinara.

Jedan od najvaznijih preduslova za uspjeSnu organizaciju konferencije
za Stampu je izbor govornika, lica koje ima informacije i ovlaStenje da
informiSe javnost 1 odgovara na pitanja sa vjerodostojnos¢u. Vazno je odrediti
1 moderatora, osobu koja ¢e upravljati tokom konferencije za Stampu.

Plan toka konferencije za medije mora da bude unaprijed odreden.
Najprije, trebalo bi docekati novinare, predociti koliko ¢e konferencija da
traje, predstaviti temu 1 govornike konferencije, a zatim odrZati izlaganje, a

tim da je obavezno ostaviti dovoljno vremena za pitanja novinara. Odgovori



na pitanja treba da budu iskreni, ¢ak i u situaciji kada se ne zna odgovor ili
kada ga je nemoguce dati, u tom slucaju treba ponuditi objasnjenje. Nakon Sto
se konferencija zavrs$i, treba distribuirati pisani sazetak, kako za novinare koji
nisu bili u mogucénosti pristupiti konferenciji, tako i za one koji su pristupili,
da bi se preduprijedili eventualni nesporazumi.

Treba biti pripremljen i na situaciju u kojoj na konferenciju za medije
niko ne pristupi, i u tom slucaju poslati medijima saopStenje za javnost,
odnosno snimak izjave, video i audio materijale o temi o kojoj je trebalo biti
rije¢i na konferenciji. Odaziv na konferenciju za Stampu je povoljan kada
novinari smatraju da im pravosudni organi nisu oduzeli vrijeme, ve¢ su im

olaksali rad.

6.1. Dan otvorenih vrata

U cilju wunapredenja komunikacijskih praksi i povecanja
transparentnosti rada suda u sudovima u Bosni i Hercegovini se organizuje
Dan otvorenih vrata za predstavnike medija. Tim povodom se medijima
predstavljaju informacije o radu suda, kao i najave znacajnih dogadaja u sudu.
Ideja 0 organizovanju ovakvog dogadaja je potekla iz Projekta Unapredenja
efikasnosti sudova i odgovornosti sudija i tuzilaca u BiH, koji se realizuje u
saradnji sa Svedskom sudskom administracijom, a koji implementira Visoko
sudsko i tuziilacko vijece Bosne i Hercegovine.

Cilj organizovanja Dana otvorenih vrata je potreba da se ¢uje misljenje
predstavnika medija o trenutnim komunikacijskim praksama suda, narocito
praksama u pogledu obima i kvaliteta informacija sadrzanih u saopstenjima za
medije i da se identifikuju potrebe medija na koje sud moze odgovoriti u
skladu sa svojim nadleznostima. U okviru tog dogadaja se prezentuju vazne

informacije o radu suda, a u dijelu neformalnog obracanja, ,,druzenja sa



novinarima“, kroz format neposrednog i neformalnog razgovora, otvara se
dijalog predstavnika suda sa novinarima, s ciljem dodatnog identifikovanja

segmenata za unapredenje saradnje.

6.2. Krizno komuniciranje

Krize nastaju u vrijeme kada se najmanje oCekuju i bez mogucnosti
pripreme. One ukljucuju sljedece situacije koje zahtijevaju brzu i adekvatnu
komunikaciju suda:

- velike dogadaje,

- javne napade na sud ili sudije,

- objavljivanje neta¢nih informacija o predmetima koji su u toku u
slucajevima kada ova objava predstavlja neposrednu prijetnju za
funkcionisanje ili ugled pravosudne institucije.

Svrha krizne komunikacije je da informiSe javnost o trenutnoj situaciji,
da umiri ili pak da upozori javnost, da demantuje laZne vijesti i ispravi netacne
informacije, da objasni pravne okolnosti, da vrati povjerenje u sudsku vlast.

U kriznim situacijama, neophodno je obezbijediti medijima pristup
informacijama kako bi se sprijecile $pekulacije. U tom kontekstu, pravosudni
organ bi trebalo da bude dostupan. Vazno je da portparol na odgovarajuci
nacin odgovori u realnom vremenu ili barem bez odlaganja. Kada je kriznu
situaciju teSko prevazi¢i, pozeljno je uspostaviti kriznu jedinicu sa
portparolom na celu, kako bi se osigurala odgovaraju¢a koordinacija
komunikacije. U Osnovnom sudu u Bijeljini, ,,krizna jedinica‘“ je press sluzba
koja je obrazovana radi prevazilazenja poteskoca u komunikaciji sa medijma
uopsteno, a posebno za krizne situacije.

Komunikacija treba da se odvija blagovremeno. Dostavljene

informacije treba da budu tac¢ne i dovoljne. Prvi prioritet za osobu zaduzenu



za komunikaciju je prikupljanje svih relevantnih informacija. Stoga, portparol
mora uspostaviti direktan pristup sa nosiocima informacija, kako bi dobio sve
potrebne odgovore, te od njih dobio sve relevantne informacije, odmah i u
realnom vremenu.

Osnovni koraci za rukovanje informacijama u kriznim situacijama su:
centralizacija sa komunikacijskim menadzerom, sortiranje informacija,
unakrsna provjera, spajanje i distribucija informacija. U zavisnosti od
okolnosti, distribucija informacija moze biti proaktivna, §to moze biti pravilo,

ili reaktivna.

6.3. Sudenja od posebnog interesa za javnost

Predmeti koji privlace znac¢ajnu medijsku i javnu paznju do te mjere
da sudovi moraju posebno prilagoditi svoje redovno postupanje i upravljanje,
predstavljaju predmeti koji su od posebnog interesa za javnost. Podrazumijeva
se da je svaki predmet vaZzan za uklju€ene stranke. Medutim, ovdje je rije¢ o
predmetima u kojima se kao ucesnik pojavljuje neka slavna licnost, politicka
figura ili lice iz zajednice koje privlaci paznju medija, zbog Cega je izuzetno
vazno znati kako postupati u ovim okolnostima, a sve kako bi se osiguralo da
sud zadrzi kontrolu nad svojom porukom i ugledom. Upravljanje postupkom
sa navedenim strankama postaje jo§ sloZenije kada postoji povecan interes
medija za prisustvovanje sudenjima.

Sudenja od posebnog interesa za javnost mogu biti izazovna za sudije
iz razli¢itih razloga, te je klju¢no da postupajuéi sudija komunicira sa Press
sluzbom suda, a kako bi se utvrdio nac¢in komuniciranja sa medijima povodom
ove vrste predmeta. Adekvatan alat za komunikaciju predstavlja saopstenje za
javnost i poziv za medije. Medutim, koriStenjem poziva za medije umjesto

saopStenja za javnost smanjuje se koli¢ina pisanog materijala koje je potrebno



za komunikaciju i omogucava se §irenje novosti blagovremeno, te daje sudu
priliku da poruka bude jasna i koncizna. Poziv za medije tokom ovakvih
sudenja moze biti efikasan nacin da se informisu medijske kuée obzirom da ¢e
sudovi najcesce imati potrebe da podijele informacije sa njima, prije, tokom i
poslije sudenja.

Prije svake odluke o distribuiranju saopstenja za javnost ili poziva za
medije povodom odredenog sudskog predmeta, obavezno je konsultovati
postupajuceg sudiju.

Ukoliko se ocekuje povecan stepen medijskog interesa za sudenje,
prvenstveno je neopodno procijeniti potencijalnu medijsku paznju. Pritom
treba voditi rauna o sljede¢em:

- trenutnom stepenu interesovanja medija i broju upucenih poziva —
voditi evidenciju o tome koji medijske organizacije su pokazale
interesovanje i njihovim kontakt detaljima,

- stavu sudije 1 Press sluzbe o tome koliki je javni interes za sudenjem,

- da li je sam sluc¢aj visokog profila (na primjer krivi¢no djelo koje je
vec¢ privuklo nacionalni interes),

- dali je ucesnik u sudskom postupku od interesa za medije (na primjer
slavna li¢nost, politi¢ar, sportista), bez obzira da li je stranka u
postupku, svjedok ili osteceni.

Ukoliko za odredeno sudenje postoji narocito istaknut interes medija
za pracenje sudenja, sud mora putem Press sluzbe izdati operativnu medijsku
notu, ¢ime se obavjeStavaju mediji o predstoje¢em saslusanju i trazi od njih da
prijave svoje prisustvo. Operativna medijska nota sadrzi sljedece podatke:

- vrijeme, datum i mjesto sudenja/rocista,

- ime i prezime optuzenog (Stranke u gradanskim predmetima),

- ime postupajuceg sudije,

- koliko mjesta je dostupno,



- pojedinosti o svim ograni¢enjima izvjeStavanja,

- kako novinari treba da dokazu svoju akreditaciju 0dnosno svojstvo
novinara,

- kada treba podnijeti prijave za mjesta i kome ih treba uputiti.

Operativne medijske note se Salju nacionalnim i lokalnim medijima

najkasnije dvije sedmice prije pocetka sudenja.

7. Intervju

Poseban vid komunikacije sa javnosti i medijima jeste putem javnog
nastupa, odnosno intervjua. Davanje intervjua je moguée bez obzira na vrstu
medija koji prenosi informacije, pa se tako intervju moze voditi sa novinarom
putem televizije, radija ili Stampanog medija.

Elektronski mediji mogu prikazivati intervjue uzivo sa odredenog
mjesta ili iz studija, a to mogu biti i snimljeni intervjui koji ¢e biti prikazani
(djelimic¢no ili u cjelosti) u odredeno vrijeme koje odabere urednik medija.
Intervju za pisanu Stampu obi¢no se vodi telefonom, ali 1 sa novinarom koji
posjeti prostorije suda.

Ocigledan rizik povezan s intervjuom jeste prenoSenje iskrivljenih
izjava, zbog nesporazuma ili ¢ak zlonamjerne interpretacije od strane
novinara. Osim toga, ¢esto se deSava da se intervju prenosi samo djelimi¢no
sa izjavama koje su izvucene iz konteksta, ¢ime se izrazava drugaciji stav suda
u odnosu na namjeravanu poruku.

Da bi se izbjegao ovaj rizik, intervjuisano lice (sudija, glasnogovornik
ili zaposleni), kao preduslov za intervju, moze zahtijevati da provjeri izjavu
prije objavljivanja, odnosno da se ista dostavi na autorizaciju. Ova metoda je
narocito opravdana u slucaju osjetljivih pitanja, kada najéescée postoji opasnost

da bi novinari mogli pogresno razumjeti upucene poruke.



Intervjuisano lice mora svoj nain komunikacije prilagoditi
specifi¢nostima svakog medija u pitanju. Televizijska ili radijska vijest
uglavnom ne traje duze od nekoliko desetina sekundi i stoga tema mora biti
posebno saZeta i jasna. Intervju za objavljivanje u Stampi moze se Sire baviti
postavljenim pitanjima, ali intervjuisano lice mora biti svjesno da ¢e njegove
izjave biti objavljene samo djelimi¢no, tako da odgovori moraju uvijek biti
potpuni i jasni.

Kako bi bilo koji vid intervjua bio uspjesan, neophodno je preduzeti
odredene pripremne radnje. Prvenstveno je neophodno upoznati se sa
razlogom interesovanja od strane medija, te u skladu sa tim pretpostaviti kakva
bi mogla biti sadrzina pitanja, a moguce je i zahtijevati od novinara da dostavi
listu sa pitanjima i temom koja ¢e biti obuhvacéena razgovorom. Intervjuisano
lice mora znati kakvu poruku Zeli da prenese, koje su to provjerene informacije
koje javnost treba da zna, zatim da daje odgovore na postavljena pitanja u
najve¢oj mogucoj mjeri, te da izbjegava Sture 1 nejasne komentare, nagadanja
ili misljenja. Ukoliko na odredeno pitanje nije moguce dati odgovor, potrebno
je obrazloziti zbog Cega.

U svakom momentu tokom intervjua potrebno je odrzavati korektan i
profesionalan odnos sa novinarom, zauzeti prijateljski stav, odrzavati kontakt
o¢ima, smirenost u razgovoru, definisati svoje stavove i dati informacije, ali
se ne raspravljati, te ne koristiti se zargonskim jezikom i izbjegavati koristenje
komplikovanih stru¢nih izraza. Osim toga, intervjuisano lice se uvijek mora
voditi stavom da je svaka informacija koju iznese data zvani¢no, te da se od
intervjusanog lica oc¢ekuje iskrenost u odgovorima.

Bitno je znati da je novinar samo posrednik u komunikaciji sa pravom
publikom. Cilj suda jeste da komunicira sa Ccitaocima, sluSaocima i
gledaocima, te da bi u tome uspio neophodno je da klju¢nu poruku modelira

tako da se ista na najbolji na¢in prenese ciljnoj javnosti.



8. Drustvene mreze

Globalizacija drustvenih mreza, brzina prenosa informacija i
nedostatak povjerenja u tradicionalne medije su razlozi zbog kojih se sve vise
znacaja pridaje drustvenim mrezama.

Drustvene mreze osmisljene su da sluze kao prostor za razgovor, te se
moraju i posmatrati kao medijum za dvosmjernu komunikaciju, koja nije
nuzno uvijek pozitivna. Dakle, neophodno je prihvatiti mogucnost da ¢e se na
odabranim socijalnim platformama pojaviti i negativni komentari ili rasprave,
zbog Cega treba biti posebno pazljiv prilikom kreiranja sadrzaja za iste. Osim
toga, kako se na druStvenim mrezama predvida neposredna komunikacija,
potrebno je obezbijediti nesmetanu i blagovremenu interakciju izmedu suda i
korisnika mreze, a kako bi se dijelile samo tacne informacije i izbjegla
pogresna tumacenja.

Putem Facebook drustvene mreze, Osnovni sud u Bijeljini predstavlja
informacije o nadleznosti i organizaciji rada Suda, aktuelne projekte u kojima
ucestvuje, statisticke podatke o radu, odluke koje su od interesa za javnost,
kao 1 vazne dogadaje za Sud, a sve u cilju priblizavanja Suda javnosti kroz
povecanje transparentnosti u radu, sa motivom jacanja povjerenja gradana u
efikasnost i zakonitost postupanja suda.

Facebook stranica suda, kao i sadrzaj koji se plasira u nadleznosti je
Press sluzbe Osnovnog suda u Bijeljini, koja redovno objavljuje i dijeli novosti
koje su znacajne za sud i korisnike sudskih usluga, te odgovara na poruke i
upite upucene od strane javnosti.

Obzirom da drusStvene mreze izlaZzu svoje korisnike odredenim
rizicima, Osnovni sud u Bijeljini posebno vodi racuna da svi odgovori na

komentare i upite budu u skladu sa dignitetom suda kao pravosudne institucije.



Putem Facebook stranice, sud ima mogu¢nost da uc¢ini dostupnim
kratkoro¢ne i dugoroc¢ne informacije o sudu u primarnom mediju koji korisnici
koriste da traze takve informacije (npr. obavjestenja o posebnim dogadajima,
radnom vremenu, moguénostima obuke i drugim informacijama koje su
vremenski osjetljive), djeluje kao posrednik za usmjeravanje korisnika na
redovnu internet stranicu suda, gdje se obi¢no nalaze detaljnije i potpune
informacije, zatim olakSava kreiranje saopstenja odnosno objava kako bi se
omogucilo brzo i direktno Sirenje informacija, te sluzi kao neformalni medij
za interakciju suda sa korisnicima.

Kako bi se povecao broj pratilaca koji prate objave na Facebook
stranici suda, neophodno je redovno objavljivati novosti, obavjestenja i drugi
sadrzaj koji je zanimljiv ciljnoj javnosti i medijima. S tim u vezi, na Facebook
stranicu se moZe objavljivati sljedec¢i sadrzaj:

- Obavijesti sa poveznicama koje vode na zvani¢ni web sajt Suda,
- Objasnjenja sudskih postupaka i1 procedura,
- Poveznice sa rasporedom zakazanih ro¢ista u Osnovnom sudu u

Bijeljini,

- Informacije o predmetima koji su od posebnog interesa za javnost,
- Obavjestenja o promjeni radnog vremena zbog neradnih dana

(praznika ili skra¢enog radnog vremena),

- Otvoreni konkursi za zaposlenje u Osnovnom sudu u Bijeljini,

- Obavijesti 0 nagradama i priznanjima Suda, sudija i zaposlenih,

- Promocije budu¢ih dogadaja koji su od interesa za javnost,

- Zanimljive price i fotografije sa odrzanih seminara, konferencija i
dogadaja,

- Razne korisne informacije, savjeti i uputstva,

- Podijeliti poveznice na vijesti objavljene na drugim zvani¢nim

Facebook stranicama pravosudnih i drugih institucija,



- Podijeliti sav drugi sadrzaj koji bi mogao biti od interesa za javnost i
medije.

Obzirom da je Facebook stranica Suda dostupna $iroj javnosti bez
ogranic¢enja, u sluc¢aju da korisnici mreze ostave negativne komentare vezano
zarad suda ili sudija, praksa Osnovnog suda u Bijeljini je da se takvi komentari
ne uklanjaju, te da se komentatoru daje uputstvo gdje moze zvani¢no da izrazi
svoje nezadovoljstvo povodom predmetne stvari. Ukoliko je komentar takve
prirode da u sebi sadrzi iskljuc¢ivo vrijedanje i upuéivanje direktnih ili
apstraktnih prijetnji bilo kom licu (bez obzira da li se radi o sudiji, zaposlenom
ili tre¢em licu), takav komentar se uklanja nakon proteka roka od 48 sati, a
najkasnije u roku od 7 dana od dana kada je komentar napisan. U slu¢aju da iz
komentara proistice ozbiljna prijetnja za bezbjednost sudija, zaposlenih u sudu
ili Sire javnosti, 0 tome se obavezno obavjeStava nadlezni organ radi
preduzimanja zakonom predvidenih radnji. O navedenom se bez odlaganja
izvjestava predsjednik Osnovnog suda u Bijeljini.

U slucaju da se pojavi potreba, Osnovni sud u Bijeljini moze otvoriti
svoje korisni¢ke naloge i na drugim drustvenim mreZzama kao $to su Twitter,
Instagram 1 sli¢no, na kojima bi se objavljivale novosti i informacije sli¢no

kao na Facebook stranici Suda, prilagodeno navedenim mrezama.

9. Pristup informaciji

Poseban vid komunikacije izmedu suda i javnosti odvija se putem
pristupa informaciji, koji institut je regulisan Zakonom o slobodi pristupa
informaciji Republike Srpske.

Svako fizi¢ko 1 pravno lice ima pravo pristupa, u najvecoj mogucoj
mjeri u skladu sa javnim interesom, informacijama koje su pod kontrolom

Osnovnog suda u Bijeljini, a sud ima odgovarajucu obavezu da objavi takve



informacije, koje pravo podlijeze samo formalnim radnjama i ograni¢enjima
kako je utvrdeno gore navedenim Zakonom.

U skladu sa Zakonom o slobodi pristupa informacijama, informacija je
svaki materijal kojim se prenose ¢injenice, misljenja, podaci, ili bilo koji drugi
sadrzaj, ukljucujuc¢i svaku kopiju ili njen dio, bez obzira na oblik ili
karakteristike, kao i na to kada je sacinjena i kako je klasifikovana.

Zahtjev za pristup informacijama koje su pod kontrolom Osnovnog
suda u Bijeljini podnosi se u pisanoj formi na jednom od sluzbenih jezika u
Bosni i Hercegovini. Besplatni obrazac zahtjeva za pristup informacijama
moze se preuzeti licno u prostorijama Osnovnog suda u Bijeljini ili putem
sluzbene internet stranice Osnovnog suda u Bijeljini. Zahtjev se Sudu predaje
licno ili putem preporucene poste. Sluzbenik odreden za informisanje je
sekretar ovog suda. Zahtjev za pristup informacijama mora da sadrzi:

1. Ime i prezime podnosioca zahtjeva, odnosno naziv organa drzavne
vlasti ili naziv preduzeca,

2. Jedinstveni mati¢ni broj, odnosno jedinstveni identifikacioni broj
podnosioca zahtjeva,

3. Adresu, odnosno sjediste podnosioca zahtjeva,

4. Dovoljno podataka u vezi sa prirodom i/ili sadrzajem informacija,
kako bi se omogucilo da sud provede redovne aktivnosti u cilju
pronalazenja zahtjevanih informacija;

5. Svojerucni potpis.

Ako se zahtjev odnosi na li¢nu informaciju, onda zahtjev, pored
prethodno navedenih uslova, moze podnijeti samo fizicko lice na kojeg se
zahtjev odnosi, ili zakonski zastupnik podnosioca zahtjeva ili lice kojeg je
podnosilac zahtjeva ovlastio u pisanoj formi za pristup informaciji. Ako je
zahtjev sacinjen od strane lica na koje se odnosi, ovo lice ¢e potpisati zahtjev

i pokazati svoj zakonom utvrden licni dokument sa fotografijom. Ako je



zahtjev sacinjen od strane zakonskog zastupnika podnosioca zahtjeva ili lica
koje je ovlas¢eno za pristup informaciji, to lice ¢e potpisati zahtjev, pokazati
svoj zakonom utvrden liéni dokument sa fotografijom, dokaz o zakonskom
zastupanju ili punomo¢, kao i kopiju zakonom utvrdenog licnog dokumenta
podnosioca zahtjeva.

U slucaju da zahtjev ne ispunjava naprijed navedene formalne uslove,
podnosilac zahtjeva ¢e biti obavijesten o tome najkasnije u roku od osam dana
od dana prijema zahtjeva. Navedena obavijest ¢e sadrzavati obrazlozenje, te
ukoliko zahtjev ne sadrzi dovoljno podataka u vezi sa prirodom i/ili sadrzaju
informacije, sadrzavaée i specifi¢na pitanja koja mogu razjasniti zahtjev.
Eventualni preinaceni zahtjev ima se tretirati kao novi zahtjev.

U slucaju da Osnovni sud u Bijeljini ne raspolaze niti ima kontrolu nad
trazenom informacijom, obavezan je da, u roku od 15 dana od dana prijema
zahtjeva, isti proslijedi nadleznom javnom organu, o ¢emu ¢e dopisom
obavijestiti podnosioca zahtjeva.

Po prijemu zahtjeva za pristup informaciji, sud ¢e preduzeti sve
redovne mjere da prikupi zahtijevane informacije, i razmotri sve ¢injenice i
okolnosti koje su znacajne za obradu zahtjeva. Podnosilac zahtjeva se o
odobravanju ili odbijanju pristupa informacijama obavjestava u roku od 15
dana od dana prijema zahtjeva, koji rok moze biti produzen u skladu sa
Zakonom,

Ako se odobri pristup informaciji, bilo djelimi¢noj ili cijeloj
informaciji, o tome ¢e se dopisom obavijestiti podnosilac zahtjeva. Dopisom
se obavjestava podnosilac zahtjeva o moguénosti licnog pristupa
informacijama u prostorijama suda, te se obavjestava podnosilac zahtjeva o
moguénosti umnozavanja i troSkovima umnozavanja, te da se umnozavanje
podnosiocu zahtjeva obezbjeduje nakon izvrSene uplate (ukoliko je

umnozavanje informacije veoma slozeno ili dugotrajno, umnozavanje se



obezbjeduje podnosiocu zahtjeva u vrijeme koje je prihvatljivo i za
podnosioca zahtjeva i za sud), i/ili prilaze kopija trazene informacije kada se
ona obezbjeduje besplatno u skladu sa Zakonom.

Ako se odbije pristup informaciji, bilo djelimi¢noj ili cijeloj
informaciji, sud o tome dopisom obavjestava podnosioca zahtjeva. Dopis treba
da sadrzi:

(a) razloge za odbijanje pristupa informaciji, odnosno da sadrzi zakonski
0snov za status izuzecéa informacije u skladu sa Zakonom o slobodi pristupa
informacijama, i

(b) pouku o pravu podnosenja zalbe Ministarstvu pravde Republike Srpske u
roku od 15 dana od dana prijema dopisa o odbijanju pristupa informacijama,

te pravo obra¢anja ombudsmenu.

